
ТАҚРИЗ
ба фишурдаи диссертатсияи номзадии Холова Моҳира Буриевна 
дар мавзуи «Мутобиқати савтии калимаҳои русиву аврупой ва 
усулҳои ба меъёр даровардани онҳо дар забони адабии муосири 
тоҷикй» барои дарёфти дараҷаи илмии номзади илми филология 
аз рӯйи ихтисоси 10.02.01 -  Забони тоҷикй

Аз фишурда бармеояд, ки рисолаи мавриди назар ба таҳқиқи 
мутобиқати савтии калимаҳои русию аврупой ва усулҳои ба меъёр 
даровардани онҳо дар забони адабии муосири тоҷикй бахшида 
шудааст.

Диссертатсияи илмй аз аҳаммияти назарию амалӣ бархурдор аст. 
Аҳаммияти назарии таҳқиқ пеш аз ҳама дар он ба назар мерасад, ки 
натиҷаҳои дар заминаи таҳқиқ бадастомада таҳқиқоти дигар 
муҳаққиқони ин самтро тақвият мебахшад ва имкон дорад зимни 
омӯзиши махсусиятҳои савтӣ ва маъноии калимаҳои иқтибосии 
русию аврупоӣ ва калимаҳои иқтибосии мансуб ба дигар забонҳо ё 
таҳқиқоти ҳамгун мавриди истифода қарор бигирад.

Аҳаммияти амалии таҳқиқ аз он иборат аст, ки хулосаҳои 
пешниҳодшуда имкон дорад дар таҳияи имлои калимаҳои иқтибосии 
русию аврупой истифода шавад.

Навгонии илмии диссертатсия қабл аз ҳама дар он ба мушоҳида 
мерасад, ки дар он дар баробари гунанокӣ роҳу усули мутобиқати 
савтй аз лиҳози садоноку ҳамсадо, ҳиҷо, ҳазфи овозҳо, мавқеи 
ҷойгирии онҳо дар таркиби ҳиҷоҳо ва қолабҳои таркибии калимаҳои 
иқтибосии русию аврупой дар забони тоҷикй муайян гардидааст.

Диссертатсия аз муқаддима, ду боб, сенздаҳ фаслу зерфасл, 
хулоса ва рӯйхати адабиёт иборат аст.

Дар ду боб ва фаслу зерфаслҳои диссертатсия нуктаи асосии ба 
ҳимоя пешниҳодшуда ҳаллу фасл гардидааст.

Дар баробари дастовардҳои назаррас дар фишурда ба назари мо 
баъзе норасоиҳо ҳам ба мушоҳида мерасад, ки рафъи онҳо барои 
таҳқиқоти минбаъдаи унвонҷӯ аз манфиат холй нахоҳад буд.

1. Дар тамоми матни фишурда калимаи //ётбарсар,/ истифода 
шудааст, ки дуруст нест. Дар имлои забони тоҷикй ҳарфи "йот"



мавҷуд аст ва ҳарфҳое, ки дар таркиби овозияшон "йот" доранд, яъне 
ҳарфҳои е, ё, ю, я "йотбарсар" ном бурда мешаванд.

2. Дар фишурда ҷо-ҷо хатоҳои имлоию мантиқй (с.25-26...) ҳам ба 
мушоҳида мерасад.

Аз фишурдаи диссертатсияи Холова Моҳира Буриевна дар 
мавзуи «Мутобиқати савтии калимаҳои русиву аврупоӣ ва усулҳои ба 
меъёр даровардани онҳо дар забони адабии муосири тоҷикй» ин 
ҳақиқат ба мушоҳида мерасад, ки диссертатсия кори илмӣ-таҳқиқии 
анҷомёфта ба ҳисоб рафта, муаллифи он сазовори дарёфти дараҷаи 
илмии номзади илми филология аз рӯйи ихтисоси 10.02.01 -  Забони 
тоҷикй мебошад.

